
lan Sammut

Donavin Camenzuli
Victoria Camenzuli
V.
Avukat tal-Istat

Maria Saliba

II-Qorti:

1. Ir-rikorrenti appellaw mis-sentenza li tat il-Qorti Civili, Prim’Awla fil-

11 ta’ Mejju, 2022, fir-rigward tal-kumpens li llikwidat I-Ewwel Qorti fis-

somma ta’ elfejn tliet mija u wiehed u sittin ewro (€2,361) b’referenza
ghall-ilment taghhom li sofrew ksur tal-jedd fundamentali protett tant I-
Artikolu 1 tal-Ewwel Protokoll tal-Konvenzjoni ghall-Protezzjoni tad-
Drittijiet tal-Bniedem u tal-Libertajiet Fundamentali [*Konvenzjoni”], u dan
b’referenza ghall-kirja tal-fond 5, Triq il-Mediterran, il-Belt Valletta mikri
lill-intimata Saliba, protetta bl-Ordinanza Li Tirregola t-Tigdid tal-Kiri ta’
Bini (Kap. 69). Kumpens li jirreferi ghall-perjodu mill-11 ta’ Awwissu,

2016, sal-10 ta’ April, 2018.

2. L-appell tar-rikorrenti hu dwar il-perjodu li fih isostnu li sehh il-ksur
tal-jedd fundamentali taghhom u jippretendu kumpens ta’ mhux inqas
minn sitta u erbghin elf, tmien mija u ghoxrin ewro u hames ¢entezmi
(€46,820.05) kumpens pekunjarju u hmistax-il elf ewro (€15,000)

kumpens non-pekunjarju.

3. L-appell tar-rikorrenti huwa dwar il-perjodu li matulu pperdurat il-
lezjoni fil-konfront taghhom u dwar il-konsegwenti likwidazzjoni tal-
kumpens, kemm dak pekunarju u kif ukoll dak non-pekunarju.
Jippretendu ukoll li I-ispejjez tal-kawza ghandhom jigu akkollati nterament

lill-Avukat tal-Istat.

4. [I-fatti li wasslu ghall-kawza tal-lum huma dawn:

4.1. ll-fond 5, Trig il-Mediterran, il-Belt Valletta, kien originarjament
jappartjeni terz lil Teresa Gabarretta, buznanna tar-rikorrenti lan
Sammut u Victoria Camenzuli, u terz kull wiehed lil Pauline Agius u
Lawrence Borg. Ir-rikorrenti lan Sammut u Victoria Camenzuli galu li
Pauline Agius u Lawrence Borg kienu ‘pro zijiet taghna”, fsehem ta’ terz

kull wiehed;

4.2. L-istess fond ilu mikri lill-genituri tal-intimata Saliba mis-snin sittin
originarjament bil-kera ta’ Lm22 fis-sena li giet awmentata ghal €185 fis-
sena wara |-emendi li saru bl-Att X tal-2009, u dan b’sehh mill-1 ta’
Jannar 2010 u sussegwentement giet awmentata kull tliet snin skont I-

indi¢i ta’ inflazzjoni;

4.3. B’kuntratt pubbliku tal-11 ta’ Awwissu, 2016, ir-rikorrenti lan
Sammut u martu Marika Sammut bejniethom xtraw sehem ta’ nofs
indiviz, u r-rikorrenti Victoria Camenzuli u zewgha Donavin Camenzuli
bejniethom xtraw is-sehem ta’ nofs indiviz I-iehor mill-fond in kwistjoni,
hekk kif “prezentement okkupata minn terzi b’titolu ta’ lokazzjoni u allura
minghayjr il-pussess battal” minghand membri tal-familja estiza taghhom
li kienu wirtu minghand il-persuni fuq imsemmija. Ir-rikorrenti hallsu

prezz ta’ €31,000.

4.4. F’Ottubru tas-sena 2018 mietet omm I-intimata u qalet li saret I-
inkwilina.  Fl-affidavit Ziedet tghid li ghall-bidu r-rikorrenti Victoria
Camenzuli accettat il-kera minghandha. Madanakollu, meta fl-2020
marret thallas il-kera ghas-sena 2021 ir-rikorrenti rrifjutat u ghalhekk I-

intimata Saliba ddepozitat il-kera I-Qorti.*

5. Ir-rikorrenti fethu I-kawza fit-3 ta’ Marzu, 2021 u Imentaw li sofrew
ksur tal-jedd protett bl-Art 1 tal-Ewwel Protokoll tal-Konvenzjoni, kemm
gabel kif ukoll wara d-dhul fis-sehh tal-Att X tal-2009, ghaliex il-fond in
kwistjoni gatt ma seta’ jinkera b’kera li tirrifletti I-valur lokatizju fis-suq
hieles u dan minhabba I-protezzjoni li d-disposizzjonijiet tal-Kap. 69 taw
lill-intimata Saliba u qabilha lill-genituri taghha. Ghalhekk qalu li ma

zammx bilan¢ bejn id-drittijiet tas-sid u dawk tal-kerrejja.

6. Talbu ghalhekk lill-Prim’Awla tal-Qorti  Civili  (Gurisdizzjoni

Kostituzzjonali) sabiex:

“Y  “Tiddikjara u Tiddeciedi illi fil-konfront tar-rikorrenti il-fatti
suesposti u |l-operazzjonijiet tal-Ordinanza li Tirregola it-Tigdid tal-Kiri
tal-Bini ossija |-Kap. 69 tal-Ligijiet ta’ Malta u I-Att X tal-2009, bl-
operazzjonijiet tal-Ligijiet vigenti qeghdin jaghtu dritt ta’ rilokazzjoni
indefinita lill-intimata Maria Saliba (K.l. 852046M) ghall-fond 5, Triq il-
Mediterran, il-Belt Valletta, u dan bi vjolazzjoni tad-drittijiet
fundamentali tar-rikorrenti kif sanciti inter alia fl-Ewwel Artikolu tal-
Ewwel Protokoll tal-Konvenzjoni Ewropeja (I-Ewwel Skeda tal-Kap.
319 tal-Ligijiet ta’ Malta), u b’hekk ghar-ragunijiet fuq esposti u dawk
li ser jirrizultaw waqt it-trattazzjoni ta’ dan ir-rikors, ir-rikorrenti
ghandha tinghata r-rimedji kollha li din [-Onorabbli Qorti jidhrilha
xierqa fic-cirkostanzi.

1Fol. 81

() Tiddikjara u Tiddeciedi illi I-intimat Avukat tal-Istat huwa
responsabbli ghal kumpens u danni sofferti mir-rikorrenti
b’konsegwenza tal-operazzjonijiet tal-Kap 69 u I-Att X tal-2009 tal-
Ligijiet ta’ Malta talli ma nzammx bilan¢ u proporzjon bejn id-drittijiet
tas-sid u dawk tal-inkwilina peress illi I-kera pagabbli a tenur tal-ligijiet
vigenti ma tirriflettix is-sug u lanqas il-valur lokatizju tal-proprjeta in
kwistjoni wkoll ai termini tal-Ligi;

(1) Tillikwida l-istess kumpens u danni kif sofferti mir-rikorrenti,
wkoll ai termini tal-/igi;

(IV) Tikkundanna lill-intimat Avukat tal-Istat jhallas I-istess

kumpens u danni likwidati ai termini tal-Ligi, bl-imghax legali mid-data
tal-prezentata tar-rikors odjern sad-data tal-effettiv pagmament.

Bl-ispejjez u bl-ingunzjoni ta’ I-intimati minn issa ghas-
subizzjoni.”
7. Permezz ta’ risposta prezentata fit-8 ta’ April, 2021, |-Avukat tal-
Istat inter alia wiegeb illi r-rikorrenti trid iggib prova tat-titolu li ghandhom
fuq il-fond u prova dwar il- I-kirja. Dwar il-kumpens qal:

“.. dato ma non concesso, li din I-Onorabbl Qorti jidhrilha li kien hemm
xi ksur tad-drittijiet fundamentali tar-rikorrenti, fatt Ii qieghed jigi
kontestat, I-esponent jirrileva li fic-¢irkostanzi odjerni dikjarazzjoni ta’
ksur tkun sufficjenti u ma hemmx lok ghar-rimedji ohra mitluba mir-
rikorrenti.”
8. B'risposta pprezentata fil-11 ta’ Gunju, 2021, l-inkwilina Saliba
wiegbet illi t-talbiet tar-rikorrenti ghandhom jigu michuda bl-ispejjez u dan

inter alia ghaliex hija dejjem osservat il-kondizzjonijiet tal-kirja u I-ligi, u kif

ukoll ghamlet diversi xoghlijiet u benefikati.

9. Permezz ta’ risposta ulterjuri pprezentata fis-7 ta’ Lulju, 2021, |-

Avukat tal-Istat argumenta li mad-dhul tal-Artikolu 4A tal-Kap. 69 ir-

rikorrenti ma jistax aktar jilmenta dwar il-fatt li I-kirja in kwistjoni ma tistax

toghla b’mod proporzjonat.

10. B’sentenza moghtija fil-11 ta’ Mejju, 2022 (“is-sentenza appellata)
[-Ewwel Qorti ddecidiet hekk:

“1) Tilqa’ is-sitt eccezzjoni tal-intimata Saliba u tiddikjara li hija
mhijiex legittima kontradittri¢i tal-azzjoni odjerna u b’hekk ghandha tigi
liberata mill-osservanza tal-gudizzju;

2) Tastjeni milli tiehu konjizzjoni tal-ewwel parti tal-ewwel
eccezzjoni tal-intimat Avukat tal-Istat li tolgot il-kwistjoni tal-prova tat-
titolu tar-rikorrenti u tastjeni wkoll milli tiehu konjizzjoni tat-tieni
eccezzjoni tieghu;

3) Tilga’ limitatament ghall-perijodu li jibda fil-11 ta’ Awwissu,
2016 u li jispicca fl-10 ta’ April, 2018, kif spjegat aktar il fuq, I-
eccezzjonijiet ulterjuri tal-intimat Avukat tal-Istat, filwaqt Ii tichad I-
eccezzjonijiet I-ohra kollha tieghu;

4) Tilga’ t-talbiet kollha tar-rikorrenti izda limitatament ghall-
perjodu li jibda jiddekorri fil-11 ta’ Awwissu, 2016 u li jispi¢ca fl-10 ta’
April, 2018, u dan fir-rigward tal-allegat ksur tad-drittijiet fundamentali
taghhom tat-tgawdija tal-fond kif protetti permezz tal-Artikolu 1 tal-
Ewwel Protokoll tal-Konvenzjoni Ewropea, u dan filwagqt li tillikwida
kumpens ghad-danni pekunjarji u non-pekunjarji sofferti mill-
imsemmija rikorrenti fis-somma komplessiva ta’ elfejn tliet mija wiehed
u sittin Euro (€2,361.00), liema somma ghandha tithallas mill-intimat
Avukat tal-Istat b’mod solidali lir-rikorrenti, bl-imghax dekorribbli mid-
data ta’ din is-sentenza sad-data tal-effettiv pagament.

II-Qorti tordna wkoll lir-Registratur tal-Qrati Civili u Tribunali sabiex
fkaz li din is-sentenza tghaddi in gudikat, jibghat kopja taghha lill-
Onor. Speaker tal-Kamra tad-Deputati kif stabbilit fl-artikolu 242 tal-
Kodici ta’ Organizzazzjoni u Proéedura Civili.

[I-Qorti tordna li I-ispejjez tal-kawza ghandhom jithallsu f'zewg partijiet
ugwali mir-rikorrenti u mill-intimat Avukat tal-/stat rispettivament.”

11. Safejn rilevanti ghal dan |-appell, il-Qorti tal-ewwel grad ibbazat id-

decizjoni taghha fuq s-segwenti konsiderazzjonijiet:

“17. WI-Qorti issa ser tghaddi sabiex tindirizza I-ec¢¢ezzjonijiet |-ohra
sollevati mill-intimat Avukat tal-Istat, dan hekk kif jolgtu I-mertu tal-
ilment principali tar-rikorrenti. Kif gie kkonstatat minn din il-Qorti aktar
I fuq, ir-rikorrenti geghdin jikkontendu li d-disposizzjonijiet tal-Kap. 69
u dawk tal-Att X tal-2009, kif ukoll tal-ligijiet vigenti, I-intimata Saliba
qgeghda tinghata d-dritt ta’ rilokazzjoni indefinita tal-fond u dan filwaqt
li I-kera pagabbli skont I-imsemmija ligijiet vigenti ma ftirriflettix il-valur
lokatizju tal-fond fis-suq. Jikkontendu li dan wassal ghal nuqqas ta’
bilan¢ u sproporzjon bejn id-drittijiet tas-sid u dawk tal-inkwilina bi ksur
tad-drittijiet fundamentali taghhom kif protetti mill-Artikolu 1 tal-Ewwel
Protokoll tal-Konvenzjoni. L-intimat Avukat tal-Istat permezz tal-
eccezzjonijiet ulterjuri li pprezenta fir-risposta ulterjuri tieghu tas-7 ta’
Lulju, 2021, jikkontendi li jekk il-Qorti jidhrilha li l-intimata Saliba
qgeghda tokkupa I-fond bis-sahha tad-disposizzjonijiet tal-Kap. 69, hija
m’ghandhiex issib ksur tal-artikolu 37 tal-Kostituzzjoni u tal-Artikolu 1
tal-Ewwel Protokoll tal-Konvenzjoni Ewropea wara li dahal fis-sehh I-
Att XXXIV tal-2021. Ghalhekk qabel ma tghaddi sabiex tistharreg I-
ilment tar-rikorrenti, ikun xieraq li I-Qorti tittratta din I-ec¢¢ezzjoni. Hija
hawn taghmel riferiment ghas-sentenza taghha tallum stess fl-ismijiet
Emanuel Aquilina et vs. L-Avukat tal-Istat et (Rikors nru. 104/21
LM) fejn ikkonfermat il-pozizzjoni taghha dwar din il-kwistjoni, jigfieri li
r-rikorrenti llum bis-sahha tal-emendi introdotti bl-Att XXVII tal-2018
ghandhom il-possibilita Ii jiehdu lura I-fond jekk wara talba appozita
maghmula quddiem il-Bord tal-Kera, l-inkwilin jongos li jissodisfa |-
kriterji tad-dhul u tal-kapital tat-test tal-mezzi. Fid-dawl tal-fatt Ii dik it-
talba taghhom tista’ tigi mhux biss mismugha izda wkoll milqugha mill-
Bord, ma jistax jinghad Ii r-rikorrenti huma fl-impossibilta li jirriprendu
I-pussess tal-fond, u b’hekk jirnexxi I-ilment quddiem din il-Qorti li ged
Jigu miksura d-drittijiet taghhom ghat-tgawdija tal-fond kif imharsa mill-
Artikolu 1 tal-Ewwel Protokoll tal-Konvenzjoni. I1zda I-Qorti tikkonsidra
li -emendi li taw lok ghal bidla fil-pozizzjoni tas-sid gew biss fis-sehh
fl-10 ta’ Lulju, 2018 b’effett retroattiv ghall-10 ta’ April, 2018, u
ghalhekk din l-e¢cezzjoni ulterjuri tal-intimat Avukat tal-/stat tista’ biss
tintlaga’ b’mod limitat u jonqos li jigi nvestigat I-ilment tar-rikorrenti
ghall-perijodu gabel dik id-data.

18.  Tikkonsidra li fil-kaz odjern jirrizulta li I-fond in kwistjoni kien gie
ghand ir-rikorrenti permezz ta’ kuntratt ta’ bejgh tal-11 ta’ Awwissu,
2016 kif soggett ghall-pattijiet u ghall-kundizzjonijiet ta’ kiri miftehma
bejn l-antekawza taghhom u tal-intimata Saliba, u mal-mewt tal-
genituri ta’ din tal-ahhar. hija baqghet tirrisjedi fil-fond stante i
ppretendiet li hija kienet wirtet il-kirja ...

24. ... b’hekk twieled il-principju ta’ proporzjonalita. Tghid li tenut
kont il-valur lokatizju annwali ta’ €2,255 moghti mill-Perit Tekniku
Gudizzjarju fir-rapport tieghu ghas-sena 2012 applikabbli sas-sena
2016 meta I-fond gie fidejn ir-rikorrenti, u dan kif awmentat skont is-
suq ghal €3,477 fis-sena 2017 applikabbli wkoll ghas-sena 2018 meta
mbaghad gew fis-sehh id-disposizzjonijiet tal-Att XXVII tal-2018, u
mehud in konsiderazzjoni wkoll (a) il-kera annwali baxxa percepita

mir-rikorrenti fl-ammont ta’ €203.11¢; u (b) li ma tressqet I-ebda prova
jew sottomissjoni min-naha tal-intimat Avukat tal-Istat sabiex
jiggustifika ghaliex il-kaz odjern kien jimmerita [-indhil tal-lstat
sahansitra f'sfond fejn il-qaghda finanzjarja u ekonomika tal-pajjiz
tiiebet ferm miz-zmien i fih saret il-ligi in kwistjoni, il-Qorti tqgis li
jJirrizulta bl-aktar mod evidenti li ma kien hemm |-ebda bilan¢ bejn I-
interess pubbliku u d-drittijiet fundamentali tar-rikorrenti. Dan filwaqt li
tqis wkoll li r-rikorrenti minghajr dubju dak iz-zmien kienu qeghdin
Jghixu fi stat ta’ incertezza dwar meta u jekk qatt jergghu jiehdu lura I-
pussess tal-fond proprjeta taghhom. Fis-sentenza fl-ismijiet Cassar v.
Malta? il-Qorti Ewropea kkonkludiet i ‘it is clear that these
circumstances inevitably left the applicants in uncertainty as to
whether they would ever be able to recover their property.” lI-Qorti
ghalhekk taghraf li d-drittijiet tar-rikorrenti gew limitati sew permezz
tad-disposizzjonijiet tal-Kap. 69. Kif irrilevat din il-Qorti hawn fug, ma
tirrizulta I-ebda gustifikazzjoni fil-kaz odjern ghall-indhil tal-Istat li
wassal ghat-trazzin ta’ dawn id-drittijiet. Sahansitra tasal biex tghid li
fil-kaz odjern ma tista’ tikkonstata I-ebda ghan legittimu ghal tali ndhil.
II-Qorti ghalhekk qeghda taghraf sitwazzjoni fejn ir-rikorrenti gew
kostretti Ii jgorru piz eccessiv u sproporzjonat sabiex b’hekk a tenur
tal-Artikolu 1 tal-Ewwel Protokoll huma garrbu ksur tal-jedd
fundamentali taghhom ghat-tgawdija tal-possedimenti taghhom.

29. 1l-Qorti tgis li fid-dawl tal-konsiderazzjonijiet appena
maghmulin, il-jeddijiet tar-rikorrenti kif protetti permezz tal-Artikolu 1
tal-Ewwel Protokoll tal-Konvenzjoni gew lezi. Huwa ghalhekk li I-Qorti
sejra tghaddi biex tillikwida I-kumpens li ghandu jithallas lir-rikorrenti,
u dan filwaqt li taghraf li fic-Cirkostanzi odjerni fejn ir-rikorrenti
sahansitra hallsu €1,550 rapprezentanti boll ad valorem fuq I-akkwist
tal-fond, sempli¢i dikjarazzjoni ta’ ksur kif qed jippretendi I-intimat
Avukat tal-/stat ma tistax tkun rimedju suffic¢jenti.

33.  Ghalhekk il-Qorti geghda tiehu in konsiderazzjoni (a) l-ammont
ta’ kera li r-rikorrenti setghu ppercepew li kieku I-fond kien mikri skont
il-kirjiet rizultanti fis-suq miftuh, huwa ferm akbar minn dak i
attwalment ippercepew, tant li kieku dan il-fond inkera fis-suq miftuh
tal-kiri bejn il-11 ta’ Awwissu, 2016 u I-10 ta’ April, 2018, id-dhul i
kienu jircievu r-rikorrenti kien ikun ta’ madwar €5,285.003, (b) li I-valur
tieghu kif sostanzjalment imnaqqas minhabba c¢-Cirkostanzi kollha
tieghu, u dan kif sahansitra jirrizulta mill-prezz indikat fil-kuntratt ta’
akkwist; u (¢) il-boll ad valorem li thallas skont I-istess kuntratt. Tghid
li dawn il-fatturi kollha jikkontribwixxu ghall-izbilan¢ evidenti bejn I-
interessi privati tar-rikorrenti u I-ghan pubbliku li ghalih gew introdotti

2 App. 50570/13, deciza fit-30 ta’ Jannar, 2018.
3 Awwissu-Dicembru 2016: €2,255/12x5=€939.50; Jannar-Dicembru 2017: €3,477; Jannar-
Marzu 2018: €3,477/12x3= €869.25. B’kollox €5,285.75.

Certi ligijiet u ghaldaqstant tikkonsidra Ii jirrizulta ksur tad-drittijiet
fundamentali tar-rikorrenti li ghalih ghandu jithallas kumpens mill-
intimat Avukat tal-Istat.

34. Kif diga kellha I-opportunita li tteni din il-Qorti, id-danni li
ghandhom jigu likwidati fi procedimenti kostituzzjonali u konvenzjonali
mhumiex |-istess bhad-danni civili li jigu likwidati fi procedimenti
ordinarji, ghaliex huma danni li ghandhom jigu likwidati minhabba
vjolazzjoni tad-drittijiet fundamentali tal-persuna. Ghar-rigward tal-
quantum tal-kumpens ghal danni pekunjarji u non-pekunjarji, fis-
sentenzi tal-Qrati taghna kull kaz jigi determinat skont il-fattispeci
partikolari tieghu.

35. Fil-kaz odjern, ghajr ghall-fatt li kien hemm telf sostanzjali fil-
kera li setghet giet ippercepita, ma jirrizultawx danni pekunjarji ohra li
jJistghu jigu facilment komputati. Imbaghad il-Qorti tqis li ghandhom
jigu likwidati wkoll id-danni morali jew non-pekunjarji, stante li I-
vjolazzjoni tad-drittijiet tar-rikorrenti hija konsegwenza tal-fatt Ii ghal
snin twal |-Istat Malti nagas milli jindirizza din il-kwistjoni kif kellu
Jjaghmel, u jemenda I|-qafas legali li jirregola Kirjiet protetti u dan
minkejja titjib sostanzjali fil-qaghda socjo-ekonomika tal-pajjiz, i
wassal ghal zbilan¢ evidenti u piz inordinat fuq is-sidien ta’
proprjetajiet bhal dawn.

36. 1l-Qorti tqis li kumpens pekunjarju fl-ammont ta’ elf seba’ mija
wiehed u sittin Euro (€1,761.00)* u kumpens non-pekunjarju fl-
ammont ta’ sitt mitt Euro (€600), ghandhom ikunu kumpens gust u
xieraq ghall-ksur tad-drittijiet fundamentali tar-rikorrenti. Dawn id-
danni ghandhom jithallsu mill-intimat Avukat tal-Istat lir-rikorrenti
solidalment.”

12. Ir-rikorrenti appellaw b’rikors ipprezentat fis-16 ta’ Mejju, 2022 u
talbu lil din il-Qorti tirriforma s-sentenza appellata billi:

‘tiddikjara illi I-perjodu rilevanti meta |-appellant seta’ jitlob id-danni
sofferti huwa anke fi zmien il-hajja tal-genituri u nanniet taghhom,
ossija minn meta dahlet in vigore I-Konvenzjoni Ewropea fil-11 ta’
Awissu 1987 sal-prezentata tar-rikors odjern, u mhux kkalkulati bjen I-
10 ta’ Awissu 2016 sal-10 ta’ April 2018, stante li din hija proprjeta li
kienet soggetta ghal kirja ta’ fond mhux dekontrollat skont Dok. B fil-
process, u konsegwentement, huma setghu jitolbu zieda fil-kera meta
dahlet in vigore I-Att XXIV tal-2021, u mhux I-Att XXVII tal-2018, u b’
hekk tillikwida d-dannu pekunarju fis-somma ta’ €27,698.00c, jew
soma ohra verjuri, oltre dannu non-pekunarju ammontanti mill-ingas

4€5,285.00/3=€1,761.00

€15,000, globalment ammontanti ghal €42,698.00c, bl-ispejjez taz-
zewg istanzi kontra I-intimat appelat Avukat tal-/stat.”

13. Permezzta’ twediba pprezentata fil-31 ta’ Mejju, 2022, I-Avukat tal-

Istat wiegeb illi I-appell tar-rikorrenti ghandu jigi michud bl-ispejjez.

14. L-inkwilina min-naha l|-ohra pprezentat nota permezz ta’ liema
rrilevat illi I-aggraviji tar-rikorrenti mhux indirizzati lejha u ghalhekk, a tenur

tal-Artikolu 144 tal-Kap. 12, hija prekluza milli tressaq twegiba.

Konsiderazzjonijiet

15. L-ewwel ilment tar-rikorrenti huwa dwar id-data minn meta kellu jigi
likwidat il-kumpens. Isostnu li ghalkemm huwa minnu i xtraw il-fond fil-
11 ta’ Awwissu, 2016, l-istess fond kien proprjeta tal-familja li fih kellu
sehem missierhom mill-wirt tal-buznanna taghhom Tereza Gabarretta u
ghalhekk ghandhom jigu kkompensati ‘minn mindu dahlet il-Konvenzjoni

Ewropea f Malta ossija fil-11 ta’ Awissu 1987

16. ll-kuntest fattwali rilevanti ghal dan I-aggravju jinsab fil-kuntratt tal-
11 ta’ Awwissu, 2016, li permezz tieghu r-rikorrenti akkwistaw il-fond.>

Mill-parti relattiva ghall-provenjenza® jirrizulta illi:

5 Fol. 10 et seq.
6 Fol. 19 et seq.

16.1. ll-fond 5, Trig il-Mediterran, il-Belt Valletta, kien originarjament
jappartjeni lill-Tereza Gabarretta, Pauline Agius u Lawrence Borg,

fsehem ta’ terz kull wiehed;

16.2. Tereza Gabarretta kellha ghaxar ulied, fosthom Beatrice Sammut
li kellha sitt itfal, fosthom Paul Sammut li jigi missier ir-rikorrenti lan

Sammut u Victoria Camenzuli.

16.3. Tereza Gabarretta, allura buznanna tar-rikorrenti lan Sammut u
Victoria Camenzuli, mietet fil-5 ta’ Awwissu, 1938, u halliet I-uzufrutt
generali ta’ hwejjigha kollha lil ghaxar uliedha, fosthom Beatrice
Sammut (in-nanna ta’ lan Sammut u Victoria Camenzuli) filwaqt li hatret

bhala eredi universali in-neputijiet kollha taghha;

16.4. Beatrice Sammut wirtet ukoll:

16.4.1. Liz-zija Pauline Aguis li mietet fit-13 ta’ Novembru, 1977 u

nnominata eredi taghha flimkien ma’ hdax-il neputi iehor taghha; u

16.4.2. lill-ohtha Mary Di Silvio li mietet fil-21 ta’ Jannar, 1982 u

nnominatha eredi taghha flimkien mat-tmien hutha |-ohra;

16.5. Beatrice Sammut mietet armla fid-19 ta’ April, 2000 u halliet b’
titolu ta’ prelegat diversi proprjeta lill-ulied bintha pre-morta u pre-legat

ta’ proprjeta ohra lill-hames uliedha, inkluz missier ir-rikorrenti;

16.6. B’hekk, Paul Sammut (missier ir-rikorrenti) wiret sehem indiviz
mill-fond in kwistjoni kemm mill-wirt ta’ nanntu Tereza Gabarretta kif

ukoll mill-wirt ta’ ommu Beatrice Sammut.”’

17. Dan izda ma jaghtix lir-rikorrenti d-dritt minnhom pretiz.

18. Intemalegali dinil-Qorti kemme-il darba tenniet illi s-su¢¢essuri jirtu,

mhux tant id-dritt fundamentali tal-awturi fit-titolu taghhom, izda |-jedd

ghall-kumpens. Dan ghaliex il-werrieta jgarrbu d-danni direttament meta

[-patrimoniju li jirtu jkun angas milli kien ikun li kieku dak il-patrimonju ma

garrabx telf. F’dan il-kaz izda minn imkien ma jirrizulta |li missier ir-

rikorrenti huwa mejjet u tant ingas li r-rikorrenti wirtu minghandu xi drittijiet

patrimonjali relattivi ghall-fond in kwistjoni.

19. ll-prova li saret bil-kuntratt tal-11 ta’ Awwissu, 2016, hi li r-rikorrenti
xtraw il-fond kollu, u mhux xi sehem biss minnu. Akkwist li sar kemm
minghand missierhomu u membri ohra tal-familja estiza taghhom li wirtu

minghand |-awturi taghhom. Min ikun diga koproprjetarju ta” mmobbli ma

7 Fol. 25

jmurx jixtri l-intier tal-fond izda biss I-ishma li ma jkunux proprjeta tieghu.

F’dan il-kaz ir-rikorrenti xtraw il-fond kollu.

20. Ghalhekk m’hemmx Xx’jinbidel fil-kalkolu li ghamlet I-Ewwel Qorti
ghal dak li jirrigwarda I-punt ta’ tluq ghal finijiet ta’ likwidazzjoni li ghamlet

[-Ewwel Qorti (11 ta’ Awwissu, 2016).

21. Ir-rikorrenti Imentaw ukoll li I-Ewwel Qorti kienet Zbaljata meta
tathom kumpens biss sal-10 ta’ Lulju, 2018. Jippretendu minflok
kumpens sal-10 ta’ Awwissu, 2021, meta dahal fis-sehh [-Att XXIV tal-

2021.

22. L-Ewwel Qorti llimitat il-kumpens sal-10 ta’ April, 2018,
sostanzjalment ghaliex:
“ l-emendi ntrodotti bl-Att XXVII tal-2018 ... li taw lok ghal bidla fil-
pozizzjoni tas-sid gew biss fis-sehh fl-10 ta’ Lulju, 2018 b’effett
retroattiv ghall-10 ta’ April, 2018, u ghalhekk din I-eccezzjoni ulterjuri
tal-intimat Avukat tal-/stat tista’ biss tintlaga’ b’mod limitat u jonqos li
jigi nvestigat I-ilment tar-rikorrenti ghall-perijodu gabel dik id-data.”™®
23. Dawk I-emendi kienu jirreferu biss ghall-Kap. 158. L-e¢cezzjoni
relattiva tal-Avukat tal-Istat tirreferi izda ghall-emendi li saru bl-Att XXXIV

tal-2021 Ii inter alia ntroduca I-Artikolu 4A tal-Kap. 69. F’dan il-kaz

m’hemmx prova li I-kirja kienet wahda regolata mill-Kap. 158.

8 Ara paragrafu 17 tas-sentenza appellata

24. Sahansitra jirrizulta li fit-18 ta’ Mejju, 2022, ir-rikorrenti fethu kawza
ghall-awment tal-kera quddiem il-Bord Li Jirregola I-Kera li fl-10 ta’ Mejju,
2023, iddecieda inter alia billi:
“2. Jilga’ t-tieni talba u jordna illi I-kera tal-fond 5, Triqg il-Mediterran, il-
Belt Valletta ghandha tigi riveduta ghall-ammont ta’ 2% tal-valur tal-
fond fis-suq miftuh fl-1 ta’ Jannar 2022 u konsegwentement jawmenta

I-kera pagabbli mill-intimata Maria Saliba ghall-ammont ta’ erbat elef
u tmien mitt ewro (€4,800) fis-sena.

3. Jilga’ it-tielet talba u jordna lill-intimata Maria Saliba thallas lir-
rikorrenti in solidum il-kera hekk awmentata mid-data tal-lum bhala d-
data tas-sentenza u dan bil-modalita ta’ erba’ skadenzi fis-sena, c¢ioé
fl-ewwel ta’ Jannar, April, Lulju u Ofttubru ta’ kull sena...”

25. L-Art. 4B tal-Kap. 69 dahal fis-sehh fMejju 2021.

26. Madankollu f'dan il-kaz partikolari I-Qorti hi tal-fehma li I-ilment tar-
rikorrenti hu ghal kollox barra minn loku, meta tikkunsidra li fis-sena 2016
xtraw il-fond ghall-prezz ta’ €31,000. Fil-kuntratt jissemma li I-fond “...
okkupat minn terzi b'titolu ta’ lokazzjoni u allura minghajr il-pussess
battal....”. Hu evidenti li dak il-prezz baxx kien prin¢ipalment minhabba li

hemm kirja protetta favur terzi.

27. ll-perit tekniku nkarigat mill-Ewwel Qorti gal li fl-2021 il-fond kellu
valur ta’ €125,000. Sahansitra [-periti tekni¢i nkarigati mill-Bord Li
Jirregola |-Kera fil-kawza 431/2022 qalu li fl-1 ta’ Jannar, 2022, il-fond
kellu valur ta’ €240,000 u fis-sentenza §ie ordnat I-awment tal-kera b’2%

fuq dak il-valur Ii jfisser €4,800.

28. Ghalhekk meta tikkunsidra I-prezz ferm baxx li ghalih inxtara I-fond
fis-sena 2016, ir-rikorrenti altru milli geghdin jiehdu return tajjeb hafna
mill-investiment li ghamlu u sahansitra llum, sitt snin wara l-akkwist,
inghataw Zieda fil-kera ta’ €4,800 fis-sena meta qabel kienu geghdin

jircievu €203 fis-sena (ara sentenza ta’ din il-Qorti, Gerald Camilleri et v.

L-Avukat Generali tas-6 ta’ Ottubru, 2020). Ir-rikorrenti altru milli ghamiu

negozju li rnexxa sew ghalihom.

29. Ovvjament dik il-parti tas-sentenza li tirreferi ghall-perjodu mill-11
ta’ Awwissu, 2016, sal-10 ta’ April, 2018, hi gudikat ladarba |-Avukat tal-

Istat m’appellax.

Decizjoni.

Ghal dawn il-motivi tichad |-appell tar-rikorrenti bl-ispejjez kontrihom.
Peress li tqis li l-appell hu fieragh tikkundanna lir-rikorrenti jhallsu I-

ispejjez ghal darbtejn (Art. 223(4) tal-Kap. 12).

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur
da

